
*ئاستی ئەم یارییە لە كوردستاندا چۆن دەبینیت ؟
-لە ئێس������تادا ئەم یارییە پێشكەوتنی بەرچاوی بەخۆیەوە بینیوە لەسەر 
ئاستی كوردستان وعێراق،یاریزانانی كوردیش لە یانەكانی كوردستاندا 
ئاستیان زۆر بەرزەو دوارۆژێكی باشیان دەبێت،دەتوانن نوێینەرایەتیی 

عێراق بكەن لە پاڵەوانێتیەكانی دەرەوەدا.
* ئەم یارییە لەشاری دهۆك لە چ ئاستێكدایە ؟

-ئەم یارییە مێژوویەكی باشی هەیە لە شارەكەمان، چونكە بەرپرسانی 
یانەكەمان بەردەوام لەخەمی یاریی تێنس������ی سەرزەویدان،ئێستا یانەكەمان 
یەكێك������ە لە یانە هەرە بەتواناكانی عێراق،تەواوی یاریزانەكانمان لاون لەو یانەیە 

دروست بووینەو گرنگی زۆرمان پێ دەدرێت، ئێمەش ئاستمان باشە.
* بۆبەرەوپێشچوونی ئەم یارییە لە شارەكان چی بكرێت باشە ؟ 

-من وەكو یاریزانێك پێم باش������ە ژمارەیەك قوتابخانەی پێگەیاندنی یاریزانان ئاستەكانی تەمەن بكرێتەوە لە شاروشارۆچكەكانی 
كوردس������تان بۆماوەیەكی باش مەش������ق وڕاهێنانیان پی بكرێت بۆ ئەوەی ئێمە بەردەوام س������وود لە یاریزانانی خۆمان وەربگرین وخولی 

بەردەوامیش بۆیاریزانان بكرێتەوە بۆ كچان وكوڕان.
*كێشەو گرفتان چییە وەكو یاریزانانی شاری دهۆك؟

- دەتوانم بڵێم تاكە یانەین كە تاكو ئێستا دەستەی كارگێڕی نەیانهێشتوە كێشەمان هەبێت، بەردەوام لە پشتگیری ئێمەدان.
* تا چەندخانەوادەكەت لە وەرزش كردنتدا هاوكاریت دەكەن ؟

- ئەوان هاوكاری منن هەر بۆیە تاكو ئێستا توانیومە بەردەوام بم لە وەرزش كردن.
*لەگەڵ هەڵبژاردەی عێراق بەردەوامیت ؟

-بەڵێ تائێستاش هەر یاریزانی ئەو هەڵبژاردەم.
*هیواو ئاواتت چیە لەم یارییە ؟

-هیوام وایە بتوانم باش������ترین ئەنجام لەس������ەر ئاستی عێراق وئاسیا و بەدەس������ت بهێنم ناوی خۆم و كوردستان بەرز بكەمەوە.بتوانم خۆم 
بگەیەنمە ریزی یاریزانە گەورەكان.

*چی بەوكچانە دەڵیی كە وەرزش ناكەن یاخود دوورن لە جیهانی وەرزش ؟
-وەرزش پەیامێكی خۆشەویس������تییە بۆیە داواكارم لەهەموو ئەوكچانەی كە تاكو ئێس������تا وەرزش ناكەن با بەزووترین كات خۆیان لە 

سەنتەرێك ناونووس بكەن بۆوەرزش كردن .
*بەچ یاریزانێكی جیهانی سەرسامی لە یاریی تێنسی سەرزەوی ؟

-ماریا شاراپۆڤا چونكە یاریزانێكی زۆر بەتوانایە حەزدەكەم بگەمە ئاستی ئەو.
*ئەگەر لە كۆتاییداشتێكت مابێت ؟ 

- س������وپاس بۆ گۆڤاری گوڵانی خۆشەویس������ت كەوا بەردەوام لەخزمەتی وەرزشدان بەبێ جیاوازی وخزمەتی وەرزشكارانی كوردستان 
دەكەن، بەهیوای ئەوەین بەردەوامبن لە پشتگیری كردنی ئافرەتانی وەرزشكار.

یاریزانی تێنسی سەرزەوی میدیا ئاڤدەل:

زۆر بە ئاواتەوەم رۆژێك بێت بگەمە ئاستی شاراپۆڤا
ش������اری دهۆك یەكێكە لەو شارانەی كە خاوەن ژمارەیەكی زۆر یاریزانی بەتوانای لە یاریی تێنسی سەرزەوی تێدایە 
ك������ە بەردەوام لەهەڵبژاردەی عێراق و لە ئاس������تی كچ������ان رۆڵیان هەبووە، یەكێك لەو یاریزانان������ەش میدیائاڤدەلە، ئەو 
لەدایكبووی ساڵی 1995ی شاری دهۆكە،یەكێكە لە یاریزانە باشەكانی كوردستان و عێراق،خاوەنی چەندین ئەنجامی 
بەرچاوە لەگەڵ یانەی دهۆك و هەڵبژاردەی عێراق،چاوەڕوانی دوارۆژێكی باشی لێ دەكرێت .ئێمەش لەنزیكەوە ئەم 

گفتوگۆیەمان لە گەڵدا سازكرد.

* ئاستی ئەم یارییە لە كوردستاندا چۆن دەبینیت ؟
-ئاس������تی ئەم یارییە لە كوردس������تاندا باش������ە، بەڵام وەكو پێویس������ت بایەخی 
پێنادرێت،زۆر جار پاڵەوانێتیی كوردس������تان ئەنجام دەدرێت، بەڵام دەبێت بەسێ 
رۆژ تەواو بێت لەبەر بێ پارەیی،بەخۆش������تان دەزانن نابێ پاڵەوانێتیەكی گەورە 

چ نەبێت دەبێ پێنج رۆژ بخایەنێت .
*بە بۆچوونی تۆ چی بكرێت باشە بۆپێشكەوتنی ئەم یارییە لە كوردستان؟

- بە بۆچوونی من واباش������ە ئەم بەرپرس������انەی وەرزش،ئەوەندە بەتەنیا بەدوای 
یاریی تۆپی پ������ێ نەكەون، بەدوای یاری تاكیش بكەون، لەئێس������تادا وەرزش 
بەتەنی������ا یاری تاكە هەموو پاڵەوانەكانی ئاس������یا و عەرەب هەمووی لە یارییە 

تاكەكانە، لە یارییە بەكۆمەڵەكان دروست نەبووینە.
*وەكو یاریزانێكی بەتوانا و كۆن، بەرنامەت بۆپێش������كەوتنی یاری ش������ەترەنج 

چییە ؟ 
-من پەیمانگای كاپنكای شەترەنجم داناوە بۆئەوەی ئەو بۆشاییانە پڕكەمەوە 
پێویستە ئەو گەنجانەی كە فێری شەترەنج دەبن بە شێوەیەكی ئەكادیمی فێریان 
بكەم، لێرە رێگ������ری هەیە ناهێڵن كاربكەیت، ئیدارەی وەرزش لە كوردس������تان 
بەعەقڵییەتێكی زۆر كۆن ئیدارەی وەرزش دەكەن لە یارییە تاكەكاندا، لێژنەی 
ئۆڵۆمپی كوردس������تان بودجەی هەیە كەچی لە س������ەدا شەس������تی بودجەكەی 
بۆفەرمانبەران وكارەكانی خۆیانە، ش������تێكی كەم بۆ وەرزش س������ەرف دەكرێت و 
ك������ەم وكوڕیی زۆر هەیە .بە بۆچوونی من لە لێژنەی ئۆڵۆمپی بۆئەندامەكان 
پێویس������تیان بە كەس������انی گەنجە وخوێنی نوێیان دەوێت، من تەمەنم 11ساڵ 
بووە لەم هەولێرە كەس������م بینیوە بەڕێوەبەری گش������تی بووە تاكو ئێس������تاش هەر 

بەردەوامە .
*ماوەیەكی زۆر خزمەتی ش������اری هەولێرت كرد لە یانەی خانزاد بۆچی ئەو 

یانەیەت بەجێهێشت؟
-من ئەمس������اڵ لەگ������ەڵ هەڵبژاردەی هەولێر لە بەغدا بەش������داریی 

پاڵەوانێتییەكەم������ان كرد یەكەمی عێراق بووی������ن، بەڵام من وەكو 
یاریزانی پیش������ەگەر بۆ یانەی پێش������مەرگەی س������لێمانی یاری 
دەكەم، پار لە خانزاد بووم، س������اڵی دواتر لە یانەی بەرید یاریم 

كرد وەكو پیشەگەر بووینە پاڵەوانی یانەكانی عەرەب.
*وەك������و یاریزانێك������ی پیش������ەگەر تائێس������تا خاوەنی چەند 

میدالیایت؟
-خاوەن یەك ژوورە میدالیام كە لە ژماردن ناێت.

*ب������ە گوێ������رەی ئ������ەو خزمەت و ئ������ەو هەموو دەس������تكەوتە وەكو پێویس������ت 
خزمەتكراویت؟

-نەخێ������ر خزمەت نەكراوم، بەڵام ئێمە بۆخۆش������ی و هیوایەتەكە وەرزش دەكەین 
پێشتر پارە نەبوو لە وەرزش ئێستا پارە هاتۆتە نێو یاریی شەترەنج.

*دەڵێن لە ژمارەیەك یانەی جیهان داوا كراویت ؟
-بەڵێ لە میسر و ئیمارات وئەڵمانیاش داواكراوم وەكو یاریزانێكی پیشەگەر.

* لەمانەوەت لە شاری هەولێر ئامانجت چییە ؟ 
-تەنیا مەبەس������تی من خزمەتكردنی ئەم ش������ارەیە خزمەتی گەنجەكان بكەم، 
پەیمان������گام داناوەو ڕاهێنەرم لە دەرەوە هێناوەو خۆم و بەڕێوەبەرەكە پارەكەی لە 

گیرفانی خۆمان بۆ دابین دەكەین.
*دەڵێن بەرنامەی باشتان هەیە بۆ شاری هەولێر؟

-بەڵێ من و كاك دڵزار بەرنامەی باشمان هەیە و پەیوەندیی بەرفراوانمان هەیە 
لەگەڵ جیهان بۆباشتر كردنی ئەم یارییە لەشاری هەولێر.

*ئەگەر شتێكت مابێت؟
-شەترەنج یارییەكە لەسەر مێز دەكرێت و 
پێویس������تە راگەیاندن گرنگیی زۆری 
پێبدات، هەرچەن������دە راگەیاندنەكان 
خزمەت������ی زۆری ئ������ەم یارییەیان 
پێویستیی  ش������ەترەنج  كردووە،بەڵام 
ب������ە پش������تگیریی راگەیاندنە، من 
گەش������بینم بە ش������ەترەنجی شاری 
هەولێر بەهی������وای ئەوەم حكومەتی 
هەرێ������م گەنج������ی بەتوانا لە 
كۆبكات������ەوە  وەرزش 
ب������ۆ بەڕێوەبردنی 

وەرزش.

حوسێن عەلی شەترەنجزانی نێودەوڵەتیی كوردستان و عیراق 

پەیمانگای كاپنكای شەترەنجم كردۆتەوەو بە شێوەیەكی 
ئەكادیمیش گەنجان فێر دەكەم

یاریی ش������ەترەنج یەكێكە لەو یارییانەی كە ئێستا لە شارەكانی كوردس������تان خواستی لەسەر زیاد بووە، ژمارەیەكی زۆر لە هەموو ئاستەكانی تەمەن ڕوو 
لەم وەرزش������ە دەكەن،ش������اری هەولێریش لە كۆنەوە بەوە بەناوبانگ بووە كە خاوەنی چەندین یاریزانی بەتوانابووە لەس������ەر ئاستی كوردستان وعێراق و ئاسیا 
كە ئەنجامەكانیان بەرچاو بووە، یەكێك لەو یاریزانانەش حوس������ێن عەلی حوس������ێنە، ناوبراو لەدایكبووی س������اڵی 1968ی شنگالە، لە ئێستاشدا یاریزانی 

هەڵبژاردەی عێراق وهەڵبژاردەی هەولێرو یانەی پێشمەرگەی سلێمانییە، ئێمەش لە نزیكەوە ئەم دیمانەیەمان لەگەڵی ئەنجامدا.

نازناو بەدەس������تبهێنێت ئەویش هەریەكە لە 
كراوە، میامی،  نازناوەكانی )ئوستراڵیای 
كەنەدا، ش������ەنغهای( زیات������ر لە 8 ملیۆن 
دۆلاری وەكو خەڵات بە دەستهێناوە،بۆیە 
یەكێتیی نێودەوڵەتی تێنس������ی سەر زەوی 
بڕی������اری داوە لە كۆتای������ی پاڵەوانییەتی 
لەندەن خەڵاتێك وەك دیاری پێش������كەش بە 
جۆكۆڤیتچی تەمەن )25( س������اڵ بكات 
بەهۆی ئەم دەس������تكەوتە مەزنانەی كە لە 

وەرزی ئەمساڵدا بە دەستی هێناون.
ئەمەش ریزبەندی باش������ترین 10 یاریزانی 

جیهانە.
1-س������ربی نۆڤاك جۆكۆڤیت������چ 11420 

خاڵ.
2-سویسری رۆجیە فیدریر 9465 خاڵ.
3-بەریتانی ئەندی مۆرانی 7600 خاڵ.
4- ئیسپانی رافائیل نادال 6795 خاڵ.

5-ئیسپانی دیڤید فێرر 6030 خاڵ.
6- چیكی تۆماس بیردتچ 4405 خاڵ.

7-ئەرجەنتینی خ������وان مارتن دیل بۆدرو 
4080 خاڵ.

8- فەرەنسی تسۆنگا 3490 خاڵ.
9-سربی یانكو 2990 خاڵ.

10-فەرەنس������ی ریشار گاس������كیە 2515 
خاڵ.

یاریزانی تێنسی سەر زەویی سربی نۆڤاك 
جۆكۆڤیتچ توانی پارێزگاری لە ڕیزبەندی 
باشترین یاریزانەكانی جیهان لەسەر ئاستی 
جیهان بۆ تێنسی سەرزەوی بكات، دوای 
ئەوەی لە پاڵەوانێتیی پاریسی نێودەوڵەتی 
بەش������داری كرد و ركابەریی س������ەرەكیی 
سویس������ری رۆجێر فیدرێر بەش������داری لەم 
پاڵەوانێتیی������ەدا نەكرد، بۆیە جۆكۆڤیتج لە 
س������اڵی 2012 هەر لە پێشەنگی باشترین 
یاریزانەكانی تێنسی سەر زەوی دەمێنێتەوە 
بە بێ ئەوەی سەیری ئەنجامەكانی دوایین 
پاڵەوانێتییەكانی وەرزی ئەمساڵ بكرێت، 

كە لە لەندەن ئەنجام دەدرێت.
یاریزانە لەسەر ئاستی  جۆكۆڤیتچ یەكەم 
جیهان، كە بتوانێت دوو وەرز لەسەر یەكدی 
یاریزانی  لە لووتكەی ریزبەندی باشترین 
جیهان بێت، هەروەها جۆكۆڤیتچ لە وەرزی 

ا  ڵد مس������ا پێن������ج ئە توان������ی 

لە كۆتای������ی ئەم مانگ������ەدا یانەی 
مانچیس������تەر یۆنایت������د بەفەرم������ی 
بڕیاری دا پەیكەریك بۆ فیرگسوون 
راهێنەری شەیتانە سوورەكان دروست 

بكات.
فیرگس������وون لە م������اوەی رابردوودا 
راهێنەرایەتی  س������اڵە   26 ئاهەنگی 

شەیتانە سوورەكانی گێڕا.
ئ������ەم پەیك������ەرە ب������ەرزی 9 پێیە و 
جاكس������وون  فیلی������پ  هونەمەرن������د 
دروستی دەكات ئەم پەیكەرە لە مدرج 
فێرگسوون دادەندرێت لە نێو یاریگا.

جێ������گای باس������ە س������یر ئەلیك������س 
راهێنەرە  سەركەوتووترین  فیرگسوون 
ل������ە مێ������ژووی تۆپی پێ������ی یانەی 
مانچس������تەر یۆنایتد، كە توانیویەتی 
12 نازناوی خولی ئینگڵتەرە و دوو 
خولی یان������ە پاڵەوانەكانی ئەوروپا بە 

دەستبهێنێت.

یانەی مانچیستەر 
پەیكەر بۆ فیرگسوون 

دروست دەكات

جۆكۆڤیتچ باشترینە 
لە ساڵی 2012

سێ یاریزان ركابەری لە باشترینەكانی گۆڕەپان و مەیدان دەكەن
یەكێتیی نێودەوڵەتیی گۆڕەپان و مەیدان سێ 
یاریزانی دەستنیشان كرد بۆ ئەوەی ركابەری 
لەسەر نازناوی باشترین یاریزانی گۆڕەپان و 

مەیدان لەسەر ئاستی جیهاندا بكەن.
ئەم سێ یاریزانە بریتین لە جامایكی ئۆسین 
بۆڵت و یاریزانی ئەمەریكی ئیرییس میریت 

و یاریزانی كینی دیڤید رودیشا یە.
ئیسن بۆڵت توانی دەستكەوتێكی مێژوویی 
بۆ خۆی تۆمار بكات، كاتێك بۆ دووەم جار 

لەسەر یەكدی لە 
ئۆڵۆمپی������اد 3 

ملوانك������ەی زێری بە دەس������تهێنا، ئەوەیش لە 
راكردنی 100م و 200م و 4*100م پۆس������تە، 
ئەگەر بە باشترین یاریزانی جیهان دەستنیشان 
بكرێت دەبێتە یەكەم یاریزان كە بتوانێت چوار 
جار نازناوەكە بە دەستبهێنێت 2008، 2009، 

.2011
یاریزان رۆدیشا لە ئۆڵۆمپیادی لەندەن توانی 

لە راكردنی 800م پلەی 
دەس������تبهێنێت  یەك������ەم 
پێوانەیی  ژم������ارەی  و 
جیهان������ی تۆم������ار كرد و 

لەساڵی 2010 بە باشترین یاریزانی جیهان 
دەستنیشان كرا.

یاریزان میریت لە راكردنی 110م بەربەس������ت 
توانی ملوانكەی زێڕ لە ئۆڵۆمپیادی لەندەن 
بە دەس������تبهێنێت ژمارەی پێوانەیی جیهانی 

تۆمار كرد.
جێگەی باسە لە شاری بەرشلۆنە ئاهەنگی 
دەستنیش������ان كردنی باشترین یاریزانی ساڵی 
2012 ب������ۆ گۆڕەپ������ان و مەیدان ئەنجام 

دەدرێت.

شۆفیری تیپی لۆتۆس رینۆ فیلندنی كیمی رایكۆنن توانی پلەی یەكەمی پێشبركێی ئەبو زەبی 
بۆ ركابەرییەكانی فۆرملا ون بە دەستبهێنێت.

ئەم������ە یەكەم س������ەركەوتنی كیمی رایكۆننە دوای رۆیش������تنی 18 قۆناغ لە ك������ۆی 20 قۆناغی 
ركابەرییەكانی فۆرملا ون، هەروەها یەكەم سەركەوتنی تیپی رینویشە.

ریزبەندی 5 شۆفێری پێشبڕكێی ئەبو زەبی بۆ فۆرملا یەك بەم شێوەیە بوو.
1-فینلندی كیمی راكیۆنن )لۆتۆس رینو(
2- ئیسپانی فرناندۆ ئەلۆنسۆ )فیراری(.

3-ئەڵمانی سبیستان فیتل )رید بۆل رینۆ(.
4-بەریتانی جۆنسۆن باتل )ماكلارین مارسیدس(.
5-ڤنزویلی باستۆر ماڵدۆناڵدۆ )ولیامس رینۆ(.

دوای تەواوبوونی ئەم پێش������بركێیە یاریزانی ئیس������پانی فرناندۆ ئەلۆنس������ۆ پارێزگاری لە پێشەنگی 
فۆرملا یەكی كرد و لە پلەی دووەم ش������ۆفیری ئەڵمانی سبیس������تان فیتل دێت و لە پلەی س������ێیەم 

شۆفیری فینلندی كیمی رایكۆنن دێت. رایكۆنن
پلەی یەكەمی خەڵاتی 
ئەبو زەبی بە دەستهێنا

دهۆك لە یەكێتی تۆپی پێی نێودەوڵەتی سكاڵا 
لەسەر فابیۆی بەرازیلی تۆماردەكات

پێشمەرگەی سلێمانی پاڵەوانێتیی تۆپی سەرمێزی كوردستانی بەدەستهێنا

دوای ئەوەی دەس������تەی كارگێڕیی یان������ەی دهۆك لە ماوەی رابردوو گرێبەس������تێكی فابیۆی 
بەرازیلی مۆردەكات، دوای ماوەیەك بەش������داریكردن لەكەمپی مەشق وڕاهێنانی یانەكە یاریزانی 
ناوبراو دوای ئەوەی دەزانی دەس������تەی ڕاهێنەرانی یانەكە لە ئاس������تی ئ������ەو ڕازی نین و نایانەوێ 
گرێبەس������تی لەگەڵ مۆربك������ەن، یاریزانی ناوبراو بڕی 60ه������ەزار دۆلار دەبات و خۆی لەیانەی 
دهۆك ون دەكات، لەم بارەش������ەوە سەعید ئەحمەد سەرۆكی یانەی وەرزشی دهۆك دەڵێت »ئێمە 
س������ەرەتا بە مەرج گرێبەس������تمان لەگەڵ یاریزانی بەرازیلی فابیۆ مۆركرد بۆماوەی 
س������ێ مانگ و بڕی 690ه������ەزار دۆلارمان پێدا، ئەوەش������مان پێ راگەیاندبوو 
ئەگەر لە دوای كەمپی مەشق دەستەی راهێنەران ڕازی نەبوون لە ئاستی، 
ئەوكات گرێبەس������تی لەگەڵ هەڵدەوەش������ێنینەوە ئەویش ڕازی بوو، بەڵام 
دوای بەش������داری كردنی لە كەمپی یانەكە لە وڵاتی توركیا، دەس������تەی 
ڕاهێنەران لە ئاس������تی ئ������ەو ڕازی نەبوون بۆیە ئ������ەو یاریزانە خۆی لە 
ئێم������ە ون كردووە بڕی 60هەزار دۆلاری بردووە بەرەو ش������وێنێكی نادیار 
هەڵهاتووە، گوتیش������ی ئێمە بەفەرمی سكاڵامان لەدژی بەرز كردۆتەوە 
لە یەكێتیی تۆپی پێی نێودەوڵەتی و لە یەكێتیی تۆپی پێی عێراقی و 
هەموو فرۆكەخانەكان و سنوورەكانی كوردستانیشمان ئاگاداركردۆتەوە 
لەڕاكردن������ی ئەو یاریزانە تا ئێس������تا دیار نییە و بڕێكی زۆریش پارەی 
ئێمەی بردووە بەڵام ئێمە زانیاریمان هەیە، لە رێگای خاڵی س������نوری 
ئێرانەوە بەهاوكاری چەند كەسێك گواسترابێتەوە بۆوڵاتی ئێران، تاكو 
ئێستاش ئیستغنای یاریكردنی نێودەوڵەتی لای ئێمە دەستبەسەر كراوە 
رێگای نادەین بۆهیچ یانەیەكی دیكە یاری بكات، ئێمە بەردەوام دەبین 

تاكو شوێنی دەدۆزینەوە ئەوكات مافی خۆمانی لێ وەردەگرینەوە.

بەسەرپەرش������تی یەكێتیی ناوەندی تۆپی سەرمێزی 
كوردستان و بەهاوكاری لقی هەولێری یەكێتییەكە لە 
هۆڵی سەنتەری بلووی وەرزشی بەبەشداری ژمارەیەك 
لە یانەكانی ش������ارەكانی كوردستان، قۆناغی كۆتایی 
پاڵەوانێتیی تۆپی س������ەرمێزی یانەكانی كوردس������تان 
بۆیانە پلە نایابەكان بۆماوەی س������ێ رۆژ بەڕێوەچوو 
كە كێبڕك������ێ بەهێزیان دەكرد لەسەربەدەس������تهێنانی 
نازناوی خولەكە لە هەردوو ئاستی 

ك������وڕان و كچان، ل������ە پاڵەوانێتیەكەش������دا یاریزانانی 
بەشداربوو لەهەردوو ئاست، توانیان ئاستێكی بەرزی 
یاریی تۆپی س������ەرمێز پێش������كەش بكەن، ڕكابەریی 
یەكدییان دەكرد لەسەر بەدەستهێنانی نازناوی خولەكە 

ئەنجامی كۆتاییش بەم جۆرە بوو.
ئاستی كچان

1-یانەی پێشمەرگەی سلێمانی
2-یانەی شەقڵاوە

3-یانەی دهۆك 
لەسەر ئاستی كوڕان

1-یانەی پێشمەرگەی سلێمانی
2-یانەی سلێمانی
3-یانەی هەڵەبجە

هەردوو یانەی س������یروانی نوێ و قەڵای توركمان لە 
ئاستی كوڕان بۆ خولی پلە یەك دابەزین. 

یانەی سێمێل پەنا بۆ ماریانی رۆمانی دەبات
دوای ئەوەی یانەی سێمێل لەسەرەتاكانی خولی نایابی یانەكانی كوردستان ئاستی یانەكەی وەكو پێویست نەبوو، ڕاهێنەری 
یانەكەشی محەمەد یوسف دەستی لە ئەركی ڕاهێنەرایەتیی یانەكە كێشایەوە، بۆئەم مەبەستەش دەستەی كارگێڕیی یانەی 
س������ێمێل دوای ئەنجامدانی چەندین كۆبوونەوە لە دەس������تەی كارگێڕی یانەكە بەمەبەستی دەستنیشان كردنی ڕاهێنەرێكی 
خاوەن ئەزموون بۆسەرپەرش������تی كردنی یانەی س������ێمێل لە خولی نایابی یانەكانی كوردس������تان، یانەی س������ێمێل ڕاهێنەری 

رۆمانی ماریانی بە ڕاهێنەری تازەی یانەكەی دەستنیش������ان كرد، لەم بارەش������ەوە محەمەد رەمەزان جێگری س������ەرۆكی 
یانەی س������ێمێل بە گۆڤاری گوڵانی گوت »ئێمە بەمەبەستی باشتر بوونی ئاستی تیپی تۆپی پێی یانەكەمان 

لە خولی نایابی یانەكانی كوردس������تان و بەدەستهێنانی ئەنجامێكی شایستە لە خولی نایابی كوردستان، 
دوای دەست لەكاركێشانەوەی ڕاهێنەری پێشووی یانەكەمان توانیمان دوای ئەنجامدانی گفتوگۆ 

لەگەڵ ڕاهێنەری پیش������ەگەری رۆمانی )ماریان(بگەینە رێكەوتن بۆئەوەی مەشقی یانەی 
س������ێمێل لە ئەس������تۆ بگرێت لە یارییەكانی خولی نایابی كوردستان، بۆیە دوای قسەكردنم 

لەگەل ڕاهێنەری ناوبراو گەیشتینە رێكەوتن بۆئەوەی بۆیەك وەرز سەرپەرشتی یانەی 
سێمێل بكات لە خولی نایابی كوردستان، لە بارەی بڕی گرێبەستی ڕاهێنەر ماریان 
ناوبراو گوتی: » ئێمە گرێبەستەكەمان وەكو مانگانە لەگەڵ ماریان كردوە بۆ هەر 
مانگێك بڕی دووهەزاروپێنج س������ەد دۆلاری پێدەدەین، تەواوی گرێبەستەكەشی 
بۆهەر یەك س������اڵە بڕی 15هەزار دۆلارە، گوتیش������ی ڕاهێنەری ناوبراو پێش������تر 
ڕاهێنەری هەڵبژاردەی لاوانی س������وریا و هەریەك ل������ە یانەكانی حتین وحەزم 
بووە لە وڵاتی س������وریا و لە خولی سعودیەش ڕاهێنەری یانەی جەبەل نەزران 
بووە، گوتیشی یاریدەدەری ڕاهێنەری ناوبراو ئەحمەد مەحروس بووە لەگەڵ 
یانەكەمان بەردەوام دەبێت بەهیوای ئەوەین بتوانین ئەنجامێكی شایس������تە 

پێشكەش بكەین لە خولی نایابی یانەكانی كوردستان .

دوای ئەوەی یانەی سلێمانی لەم وەرزەدا سەركەوت بۆ ریزی یانە پلە بژاردەكانی عێراقی، دەستەی كارگێڕیی یانەكەش بۆ ئەم وەرزەی خولەكە ژمارەیەك گرێبەستی 
گران بەهای مۆركردوە بۆئەوەی بتوانێت ش������ان بەش������انی یانەكانی دیكە ئەنجامێكی دڵخۆشكەر بەدەستبهێنن، لەم بارەشەوە مەلا جەبار ئەندامی دەستەی كارگێڕیی 
یانەی سلێمانی روونی كردەوە كە » ئێمە بڕی یەكەمی گرێبەستی یاریزانەكانمان داوە كە كۆی تەواوی پارەكەی بەشی یەكەمی گرێبەستەكان 450ملیۆن دینارە، 
ئێمە وەكو پاڵپش������تیك بۆ تیپەكە ئەو بڕە پارەمان داوە بە یاریزانانی تیپەكەمان وهیچ جیاوازیەكمان نەكردووە لەنێوان یاریزانانی یانەكەمان، گوتیش������ی ئومێدمان هەیە 
بتوانین بەم یاریزانانە ئەنجامێكی دڵخۆشكەر بەدەست بهێنین و بۆماوەی شەش تا حەوت یاری سەیری ئەنجامی یارییەكانمان دەكەین ئەگەر پێویست بكات یاریزانی 
ت������ر بهێنی������ن ئەوكات بڕیاردەدەین و یاریزانیش دەینین، لەبارەی ئەگەری نەبوونی ئەنجامی ئەوكات چی دەكەن ناوبراو گوتی »ئێمە هەتا حەوت یاری هیچ بڕیارێك 

نادەین لەدوای ئەوە سەیری ئەنجامی تیپەكەمان دەكەین ئەوكات چی باش بێت بۆیانەی سلێمانی ئەنجامی دەدەین، ئینجا هەرشتێكی پێویست بكات 
دەیكەین، بڕواش������مان بەخۆمان هەیە ئەنجامی باش بەدەستهێنین.گوتیش������ی هەرچەندە لە س������ێ یاری رابردوودا تووشی شكست بووین بەرامبەر 

یانەكانی مەسافی ودهۆك وكارەبا، بەڵام ئومێدیشمان بە یاریزانانی تیپەكەمان هەیە كە ئەنجامی باش بەدەستبهێنین.

یانەی سلێمانی دوای حەوت یاری قسەی خۆی دەبێت


